
ACORDO REGULADOR DO PREZO PÚBLICO POLA REALIZACIÓN DE 
ACTIVIDADES FORMATIVAS, DE OCIO E TEMPO LIBRE 

 

I.- CONCEPTO 

Artigo 1º.- Este Concello consonte ó autorizado polo artigo 127 do RDL 2/2004, 
de 5 de marzo, polo que se aproba o texto Refundido da Lei Reguladora das Facendas 
Locais, e de acordo co previsto no artigo 41 do citado texto legal, establece o prezo 
público pola realización de actividades formativas, de ocio e tempo libre destinadas á 
infancia, xuventude, terceira idade, familias ou calquera outro tipo de usuario, que se 
regulará polo presente Acordo Regulador.  

 
II. OBRIGADO Ó PAGO 

 
Artigo 2º.- Están obrigados ó pago calquera persoa de natureza física ou 

xurídica así como as herencias xacentes, comunidades de bens e demais entidades 
que, carentes de personalidade xurídica, constitúan unha unidade económica ou un 
patrimonio separado, susceptible de imposición; que se beneficien, asistan ou 
participen nas distintas actividades que podan realizarse polo Concello no ámbito da 
formación e do ocio e tempo libre.  

 
 

III. OBRIGA DE PAGO 

Artigo 3º.- Considérase devengada a exacción no momento no que se comenza 
a prestar a actividade, con independencia de que existise ou non unha previa solicitude 
de inscrición , sempre que se dea o requisito do beneficio. 
 
 

IV. TARIFAS 
 

Artigo 4º.- A contía do prezo público regulado no presente Acordo, ven 
determinado en función das actividades que a continuación se relacionan:  

 
Actividade Prezo/mes/actividade* 

sen IVE 
IVE Prezo total/mes 

1.-Ximnasia de mantemento, pilates 
e aerobic ou outras similares 

10,00 € - € 10,00 € cada 
actividade 

2.-Ioga 15,00 € - € 15,00 € 
3.-Actividades do Programa Xove 
Concilia 

20,00 € - € 20,00 € 

4.-Kartódromo de Tapia de 
Casariego 

5,00 € - € 5,00 € 

5.-Bailes de salón 12,40 € 21% (2,60 €) 15,00 € 

6.-Bordado á man 8,26 € 21% (1,74 €) 10,00 € 
7.-Encaixe de bolillos 8,26 € 21% (1,74 €) 10,00 € 
8.- Torneos de pádel 18,00 € (unha 

categoría) 
30,00 € (dúas 

categorías) 
 

-€ 18,00 € (unha 
categoría) 

30,00 € (dúas 
categorías) 

 
Os prezos sen IVE poderán variar se como consecuencia dun cambio da normativa do Imposto, variase o tipo 

de IVE, de tal xeito que o prezo total/mes a aboar polos usuarios se manteña inalterable. 
Os prezos serán por mes, agás no caso dos cursiños e o Torneo de pádel e a asistencia ao kartódromo de 

Tapia que será por actividade. 
 
 

O importe dos prezos así establecidos terá carácter irreducible, salvo nos meses 
de comenzo e fin das actividades de xeito que o prezo quedará reducido á metade 
sempre que a actividade se preste por un periodo inferior a quince días. Para o caso 
particular da actividade “Xove Concilia”, o prezo a aboar durante os meses de xuño e 
setembro será de 5,00 €. 
 
 Do mesmo xeito, para que a renuncia á realización da actividade dea lugar á 
anulación da exacción, aquela deberá efectuarse con carácter previo ao comenzo da 
actividade. 
 
 Non procederá a exacción do prezo cando a actividade non se realice, o que 
sucederá se non se acada un mínimo de 10 usuarios por actividade para as actividades 
dos puntos 1, 2, 5, 6 e 7; un mínimo de 20 usuarios para a actividade do punto 4 e un 
mínimo de 4 usuarios para a actividade do punto 9. 
 
 

V. EXENCIONS, REDUCCIONS E DEMAIS BENEFICIOS LEGALMENTE 
APLICABLES 

 

Artículo 5º.- Para os casos 1, 2, 5, 6 e 7 do artículo anterior, as persoas 
solicitantes que teñan a condición de minusválido debidamente acreditada ous os 
xoves que estean en posesión do Carné Xove ou Carné Máis, terán unha reducción do 
20% do prezo total mensual. 

 
Para o caso 3 do artigo anterior, as persoas solicitantes desfrutarán de unha 

reducción do 50% da tarifa no caso do segundo e sucesivos nenos matriculados na 
actividade Xove Concilia. 

 
 

 
VI. NORMAS DE XESTION 

 
Artigo 6º.- O pago da presente exacción efectuarase mediante padrón para as 

actividades que teñan carácter periódico. Para actividades que non teñan carácter 
periódico, realizarase mediante autoliquidación no momento de realizar a pertinente 
solicitude de inscrición na actividade. 

O ingreso do prezo practicarase preferentemente mediante domiciliación 
bancaria, se ben se permitirá no seu defecto o ingreso nas contas bancarias de 
titularidade do Concello. 

A regulación de todos aqueles aspectos que non teñan relación co prezo público 
realizarase polo Departamento corresponde (Concellalía de Deportes ou Concellalía de 
Servizos Sociais, Xuventude e Muller) e exporase ao público para xeral coñecemento, 
con antelación suficiente ao comenzo das actividades. 

  
DISPOSICION FINAL 

 
O presente Acordo regulador entrará en vigor e comenzará a aplicarse no 

momento da súa publicación no BOP, permanecendo vixente ata a súa modificación ou 
derrogación expresa. 

 
 


